
Afirmasaun: Sumáriu Kazu tuirmai ne’e deskreve faktu sira no prosesu iha tribunál tuir JSMP nia 

monitorizasaun independente, no deklarasaun ne’ebé parte sira fó iha tribunál nia laran. 

Informasaun ne’e la reprezenta JSMP nia hanoin hanesan instituisaun ida. 

 

JSMP kondena maka’as forma violénsia hotu-hotu, liuliu hasoru feto no ema vulneravel. JSMP 

afirma la iha justifikasaun ba kualkér violénsia hasoru feto. 

 

A. Sumáriu prosesu julgamentu kazu iha Tribunál Distritál Oekusi 

 

1. Totál kazu ne’ebé JSMP monitoriza: 26 

Tipu kazu Tipu kazu Númeru 

Artigu 145 Kódigu Penál (KP), 

konjuga ho artigu 2, 3, no 35(b) 

no 36 Lei Kontra Violénsia 

Doméstika (LKVD) 

Ofensa ba integridade fízika simples ho 

natureza violénsia doméstika no tipu ilísitu 

sira kona-ba violénsia doméstika. 

7 

Artigu 263, 138, 23, 24 (KP), 

konjuga ho artigu 2, 3, no 35(b) 

no 36 (LKVD) 

Inséndiu ho tentativa omisídiu simples 

konjugadu ho Lei Nú. 7/2010 kona-ba 

LKVD.  

1 

Artigu 316 KP Kontrabandu 
5 

Artigu 234 KP Obstrusaun ba liberdade atu hili  
1 

Artigu 303 no 304 KP Falsifikasaun ba dokumentu ka notasaun 

téknika no falsifikasaun agravadu 
1 

Artigu 160 KP Krime sekuestru 
1 

Artigu 148 KP Ofensa ba integridade fízika neglijente 
1 

Artigu 145 KP Ofensa ba integridade fízika simples 
5 

Artigu 145 KP no 157 KP Ofensa ba integridade fízika simples no 
1 



ameasa 

Artigu 145 KP no 258 KP Ofensa ba integridade fízika simples no 

danu simples 
1 

Artigu 151 KP Ofensa korporál resíproka 
1 

Artigu 1652 Kódigu Sivíl Aksaun divorsiu por mutou konsentimentu 
1 

Totál  26 

 

2. Totál desizaun ne’ebé JSMP monitoriza: 20 

Tipu desizaun Númeru 

Suspensaun ba prizaun nia ezekusaun (Artigu 68 KP) 
9 

Pena multa (Artigu 67KP) 
1 

Izensaun ba pena (Artigu 318 KP) 
2 

Omologa pedidu dezisténsia 
7 

Absolve 
1 

Totál  20 

 

3. Totál kazu sira ne’ebé adia tuir JSMP monitorizasaun : 2 

Razaun adiamentu Númeru 

Arguidu la marka prezensa tanba hela iha Dili  1 

Tribunál sei persiza notifika fali lezadu nia reprezentante legál seluk tanba 

lezadu ho kondisaun alezadu fízika tomak ka defisénsia fíziku 

1 

Totál 2 

 

4. Total kazu sira ne’ebé sei kontinua prosesu tuir JSMP nia monitorizasaun: 4 

 

B. Deskripsaun sumáriu julgamentu ba desizaun kazu sira 

 

1. Krime sekuestru 

Nú. Prosesu   : 0184/15.OESIC 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Absolve 



 

Iha 02 Marsu 2020, Tribunál Distritál Oekusi liuhusi Tribunál Distritál Dili prezide julgamentu 

leitura akordaun ba krime sekuestru ne’ebé envolve arguidu Zeferino Lemos Ximenes, Nelson 

Baptista da Costa Belo no Olandino da Costa hasoru Tagis Gomes (lezadu), iha Suku Costa Sub-

distritu Pante-makasar Distritu Oekusi. 

 

Akuzasaun Prokuradór 

Prokuradór akuza katak iha 16 Dezembru 2015, iha oras tuku 06:30 dadeer, arguidu Zeferino 

nu’udar komandante F-FDTL Postu Oekusi orienta nia membru na’in rua seluk ka arguidu 

Nelson no Olandino lori kareta ba tula lezadu iha nia uma no lori ba hatan iha quartel F-FDTL-

Oekusi. Bainhira to’o iha quartel, arguidu Zeferino husu lezadu nu’usa mak ó uza F-FDTL nia 

naran telefone bosok ba feto ne’e. Lezadu hatan ba arguidu katak “hau la uza F-FDTL nia naran 

hodi telefone ba feto ne’e”.  

 

Arguidu kontinua husu no dehan ba lezadu “se ó lakohi konfesa, ami sei uza tali masa ne’e, kesi 

ó iha kareta no dada ó haleu Oekusi laran”. Tuir mai, arguidu Zeferino haruka nia membru ka 

arguidu na’in rua ne’e akompaña lezadu halai tuir estrada públiku to’o iha merkadu Numbey 

mak filafali ba iha quartel-FFDTL.  

 

Durante lezadu halai iha estrada públiku, arguidu na’in rua seluk sempre tuku lezadu iha nia isin 

loloon, haruka lezadu duir no hoban aan iha tahu-laran iha ponte ki’ik ida iha Numbey. Maski 

arguidu Zeferino la tuir bainhira lezadu halai iha estrada públiku maibé arguidu mak orienta nia 

membru sira hodi ba tula no kastigu lezadu. Lezadu nia feen mak ba ko’alia ho arguidu Zeferino 

hodi husik lezadu. Nune’e arguidu Zeferino orienta nia membru na’in rua husik lezadu fila ba 

uma. 

 

Aktu sira ne’e rezulta rezadu sofre mean, metan iha kotuk laran, moras iha ain-kabun, kabun 

laran, no isin loron tomak no durante loron rua lezadu la han etu so hemu bee. Lezadu foin 

rekoopera filafali depoisde semana ida.  

 

Prokuradór akuza arguidu sira kontra artigu 160 KP kona-ba krime sekuestru ho moldura penál 

tinan 2 to’o tinan 8 prizaun no kontra artigu 145 KP kona-ba ofensa ba integridade fízika simples 

ho moldura penál to’o tinan 3 ka multa. 

 

Antes tama ba produsaun ba prova sira, bazeia ba akordu dame ne’ebé parte rua halo ona antes 

ba kazu ofensa ba integridade fízika simples, juis omologa akordu dame ne’e no kontinua 

prosesa kazu sekuestru. 

 

 

 



Produsaun ba prova sira 

Iha prosesu julgamentu, arguidu Zeferino nu’udar komandante ho deviza segundu tanente 

deklara katak depois simu informasaun husi arguidu Nelson kona-ba lezadu uza F-FDTL nia 

naran hodi telefone ba feto ida, iha dadeer arguidu orienta duni  nia membru sira buka tuir lezadu 

no tula lezadu lori mai iha quartel-FFDTL no haruka lezadu atu halai tuir estrada públiku. 

Arguidu foin primeiravés mai iha tribunál, iha oan na’in haat, ho saláriu kada fulan US$404.00. 

 

Enkuantu arguidu na’in rua seluk ho deviza segundu sargentu konfesa katak loos duni depoisde 

hetan oriensaun husi sira nia komandante sira na’in rua ba tula lezadu no to’o iha quartel F-

FDTL komandante haruka arguidu sira akompaña lezadu halai iha estrada públiku to’o iha 

Sikluli no tun ba natar sira no ba filafali ba iha quartel maizumenus minutu 15. Arguidu sira mós 

konfesa katak durante arguidu sira akompaña lezadu halai tuir iha estrada públiku, arguidu sira 

tuku lezadu iha isin loloon, maibé arguidu sira rejeita la haruka lezadu hoban-an iha tahu laran 

no duir-an iha estrada públiku. Arguidu sira ho saláriu kada fulan US$295.00, foin primeiravés 

mai hatan iha tribunál. Arguidu Nelson iha oan na’in haat no arguidu Olandino iha oan na’in rua. 

 

Entretantu lezadu konfirma faktu balun iha akuzasaun katak arguidu na’in rua, lori kareta F-

FDTL nian ba tula lezadu iha nia uma iha oras tuku 06:00 dadeer no lori ba iha Quartel F-FDTL-

Oekusi. Tuir mai, arguidu Zeferino haruka arguidu na’in rua akompaña lezadu halai tuir estrada 

públiku mezmu lezadu rejeita lakohi halai maibé ikus sira halai duni to’o iha merkadu Numbey 

no filafali ba qurtel maizumenus iha minutu 30. To’o iha qurtel, arguidu Zeferino husu ba lezadu 

katak “nusa mak ó uza F-FDTL nia naran bosok hodi telefone ba feto” no lezadu hatan ba 

arguidu katak nia la uza F-FDTL nia naran hodi telefone ba feto.  

 

Entretantu faktu kona-ba atu kesi lezadu iha kareta hodi dada haleu Oekusi laran no faktu tuku 

lezadu iha nia isin loloon no haruka nia duir no hoban aan iha tahu laran iha ponte ki’ik, lezadu 

dehan faktu sira ne’e la loos hotu.   

 

Testemuña Alarico da Costa nu’udar lezadu nia viziñu depoimenta katak bainhira nia hader mai 

nia haree kareta F-FDTL ida para ona iha lezadu nia uma oin. La kleur deit arguidu sira lori 

lezadu sai husi nia uma no tula ba iha kareta F-FDTL maibé lori ba iha ne’ebé, testemuña la 

hatene ona. 

 

Alegasaun finál 

Prokuradór prova katak arguidu sira komete krime sekuestru tuir faktu sira iha akuzasaun mezmu 

iha produsaun ba prova sira arguidu sira inklui lezadu nega faktu balun. Maibé prokuradór 

intende katak arguidu sira ho lezadu dame malu ona nune’e lezadu tenta atu subar faktu balun 

ne’ebé antes ne’e lezadu rasik hato’o ona ba prokuradór hodi halo akuzasaun. Tanba ne’e, husu 

ba tribunál atu kondena arguidu sira tuir artigu 160 husi KP.  

 



Enkuantu defeza haktuir katak arguidu sira konfesa faktu parsialmente, iha kolaborasaun di’ak 

ho tribunál, arrepende ona sira ninia hahalok no arguidu sira mak responsável prinsipál ba sira 

nia família.  

 

Aleinde ne’e, defeza mós intende katak laiha indísiu sira forte atu kondena arguidu sira tanba 

lezadu rasik la konfirma faktu sira iha akuzasaun mezmu faktu hirak ne’e lezadu rasik mak 

hato’o. Tanba ne’e, husu ba tribunál atu absolve arguidu sira husi prosesu ne’e maibé karik 

tribunál iha hanoin seluk, parte defeza husu justisa ne’ebé kmaan tuir arguidu sira nia sala.  

 

Desizaun 

Depoisde avalia faktu hotu, tribunál prova katak arguidu Zeferino nu’udar komandante no 

haruka arguidu na’in rua seluk nu’udar nia membru, ba tula lezadu iha nia uma. Bainhira iha 

quartel F-FDTL, arguidu sira husu duni ba lezadu kona-ba sé mak uza naran F-FDTL hodi 

telefone ba feto ida iha kalan ne’e. Tribunál mós prova katak arguidu Zeferino haruka arguidu 

na’in rua seluk akompaña lezadu hodi halai to’o iha Sikluli no filafali mai quartel F-FDTL ho 

objetivu atu lezadu bele konfesa kona-ba uza naran F-FDTL nia naran hodi telefone feto ne’e, 

maibé lezadu nafatin nega.  

 

Bazeia ba faktu provadu sira ne’e inklui tetu mós ba sirkunstánsia hotu, tribunál konklui prosesu 

ne’e no absolve arguidu na’in tolu husi aktu krime refere.  

 

2. Krime kontrabandu 

Nú. Prosesu   : 0183/18.OESIC 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Pena prizaun tinan 2 suspende ba tinan 2 maibé izenta 

 

Iha 04 Marsu 2020, Tribunál Distritál Oekusi prezide julgamentu leitura akordaun ba krime 

kontrabandu ne’ebé envolve arguidu Helder Lelan no arguida Kamila Metboki hasoru Estadu 

RDTL iha, Suku Bobometo Sub-distritu Oesilo, Distritu Oekusi. 

 

Akuzasaun Prokuradór 

Prokuradór akuza katak iha 21 Outubru 2018, iha oras tuku 21:30 kalan, arguidu no arguida lori 

sasan hanesan ayam potong kaixa 11, siñora plástiku 1, baria futun 2, brinjela plástiku 1, liis 

mean no mutin plástiku 1, tempeirus plástiku 1 husi Indonezia-Kefa tama mai territória Timor-

Leste liuhusi dalan ilegál. Arguidu no arguida prátika krime ne’e no disvia-an/hasees-an atu la 

selu taxa ba iha diresaun Alfandega nune’e hamosu prejuizu ba Estadu RDTL. Arguidu no 



arguida sira kaptura husi membru polísia hosi Unidade Polísia Fronteira (UPF) bainhira arguidu 

no arguida sira hatama hela sasán illegal mai iha teritoria Timór-Leste.  

 

Prokuradór akuza arguidu ho arguida kontra artigu 316 KP kona-ba krime kontrabandu ho 

moldura penál tinan 2 to’o tinan 6 prizaun ka multa. 

 

Produsaun ba prova sira 

Iha prosesu julgamentu, arguidu no arguida konfesa faktu sira iha akuzasaun no deklara katak 

foin primeiravés hatan iha tribunál, arrepende ona sira ninia hahalok no promete sei la repete sira 

nia hahalok iha futuru. Arguidu no arguida hatutan katak selu ona taxa liuhusi konta bankária 

Ministériu Públiku nian. Arguidu serbisu iha waskita karya hanesan enjenériu ho saláriu 

US$300.00 kada fulan no arguida serbisu iha kompañia waskita karya hanesan koziñeria ho 

saláriu 250.00 kada fulan.  

 

Arguidu no arguida konfesa faktu hotu ne’ebé prokuradór akuza ba sira, tanba ne’e tribunál 

bazeia ba pedidu husi prokuradór deside la rona ona depoimentu testemuña hanesan membru 

polísia hosi Unidade Polísia Fronteira (UPF) ne’ebé kaptura arguidu no arguida.  

 

Alegasaun finál 

Prokuradór konsidera arguidu no arguida provadu komete krime kontrabandu tuir faktu sira iha 

akuzasaun tanba arguidu ho arguida konfesa integralmente. Tanba ne’e, husu ba tribunál atu 

kondena arguidu ho arguida tuir moldura penál husi artigu 316 KP.  

 

Enkuantu defeza husu ba tribunál atu fó pena ne’ebé kmaan ba arguidu ho arguida tanba sira 

konfesa faktu sira no antes julgamentu ne’e arguidu sira selu ona taxa ba estadu liuhusi 

Ministériu Públiku nia konta bankária. Sira mós arrepende ona sira ninia hahalok ne’e no 

promete sei la repete tan sira nia hahalok ne’e iha futuru.  

 

Desizaun 

Depoisde avalia faktu sira hotu, tribunál konsidera arguidu no arguida provadu komete krime tuir 

akuzasaun prokuradór nian. Aleinde ne’e arguidu no arguida sira ho vontade rasik selu ona taxa 

ba Estadu liuhusi Ministériu Públiku nia konta bankária. 

 

Bazeia ba faktu provadu sira no tetu mós ba sirkunstánsia sira hotu, nune’e tribunál konklui no 

kondena arguidu no arguida ho pena prizaun tinan rua suspende ba tinan rua maibé tribunál 

deside aplika izensaun ba pena tuir artigu 318 KP.  

 

3. Krime kontrabandu 

Nú. Prosesu   : 0129/18.OESIC 

Kompozisaun Tribunál : Koletivu 



Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Pena prizaun tinan 2 suspende ba tinan 2 maibé izenta 

 

Iha 04 Marsu 2020, Tribunál Distritál Oekusi prezide julgamentu leitura akordaun ba krime 

kontrabandu ne’ebé envolve arguidu Marcos Caet hasoru Estadu RDTL iha, Suku Bobometo 

Sub-distritu Oesilo, Distritu Oekusi. 

 

Akuzasaun Prokuradór 

Prokuradór akuza katak iha 25 Jullu 2018, iha oras tuku 03:00 madrugada, iha Fronteira Saben 

RAEOA, arguidu hatama ilegálmente gazolina litru 300 no gazoel litru 100 nune’e la selu taxa 

ba estadu liuhusi diresaun Alfandega. Arguidu nia hahalok ne’e hamosu prejuizu ba Estadu 

RDTL lahetan reseitas doméstika. Arguidu kaptura husi membru polísia hosi Unidade Polísia 

Fronteira (UPF) bainhira arguidu hatama hela sasan ilegál mai iha teritoria Timor-Leste.  

 

Prokuradór akuza arguidu kontra artigu 316 KP kona-ba krime kontrabandu ho moldura penál 

tinan 2 to’o tinan 6 prizaun ka multa. 

 

Produsaun ba prova sira 

Iha julgamentu, arguidu konfesa integralmente ba faktu sira iha akuzasaun prokuradór nian no 

deklara katak arrepende ona ninia hahalok no promete sei la repete hahalok hanesan iha futuru. 

Arguidu mós selu ona taxa ba Estadu Timór liuhusi Ministériu Públiku nia konta bankária. 

Arguidu foin primeiravés mai hatan iha tribunál no arguidu sei klosan. 

 

Tribunál deside la rona depoimentu husi testemuña sira hanesan membru polísia hosi Unidade 

Polísia Fronteira (UPF) tanba iha produsaun ba prova arguidu konfesa integralmente ba faktu 

hotu iha akuzasaun.  

 

Alegasaun finál 

Prokuradór konsidera arguidu provadu komete krime kontrabandu tuir faktu sira iha akuzasaun. 

Tanba ne’e, husu ba tribunál atu kondena arguidu tuir krime ne’ebé nia komete.  

 

Entretantu defeza husu ba tribunál atu aplika pena ne’ebé kmaan ba arguidu ho konsiderasaun 

sira katak arguidu konfesa integralmente ba faktu sira iha akuzasaun, arrepende ona ninia 

hahalok, kolabora di’ak ho tribunál no selu ona taxa ba Estadu liuhusi Ministériu Públiku nia 

konta bankária.  

 

 



Desizaun 

Depoisde avalia faktu sira hotu, tribunál prova katak arguidu komete krime kontrabandu tuir 

akuzasaun prokuradór nian  

 

Bazeia ba faktu provadu sira no tetu mós sirkunstánsia ne'ebé asosiadu iha krime ne'e hanesan 

arguidu arrepende ninia hahalok, selu ona taxa ba Estadu liuhusi Ministériu Públiku nia konta 

bankária no arguidu foin primeiravés komete krime, nune’e tribunál kondena arguidu ho pena 

prizaun tinan rua suspende ba tinan rua maibé tribunál deside aplika izensaun ba pena tuir artigu 

318 KP.  

4. Krime falsifikasaun ba dokumentu ka notasaun téknika no falsifikasaun agravada 

Nú. Prosesu   : 0224/17.OESIC 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. João Dunn (advogadu privadu) 

Desizaun   : Pena prizaun tinan 2 suspende ba tinan 2 

 

Iha 04 Marsu 2020, Tribunál Distritál Oekusi prezide julgamentu leitura akordaun ba krime 

falsifikasaun ba dokumentu ka notasaun téknika no falsifikasaun agravada ne’ebé envolve 

arguidu João Jose Ramos Soik Nheu hasoru Estadu Indonezia ne’ebé reprezenta husi Ahmad 

Firman Sejati, Suku Costa Sub-distritu Pante-makasar Distritu Oekusi.   

 

Akuzasaun Prokuradór 

Prokuradór akuza katak iha 12 Dezembru 2017, iha oras tuku 09:00 dadeer, arguidu husi Oekusi 

atu sai ba Indonezia. Bainhira arguidu tama ba fronteira, funsionáriu Alfandega Indonezia nian 

iha Wini deteta katak arguidu halo falsifikasaun ba nia dokumentu (karta lisensa) kareta tama-sai 

teritóriu Indonezia-Timór-Leste. Karta lisensa ne’e ho Nú. 1107/SKMK/KBRI-

KP/XII/KONS/2017, ne’ebé halo iha 11 Dezembru 2017.  

 

Alfandega Indonezia konfirma ho Konsuladu Indonezia iha RAEOA, Sr. Ahmad Firman Sejati 

hodi klarifika kona-ba karta ne’e no konsuladu konfirma no deskobre katak karta lisensa ho Nú. 

1107/SKMK/KBRI-KP/XI/KONS/2017 refere, konsuladu hasai duni karta ne’e ba Anastasio 

Hanjam Soriano iha 07/11/2017 la’os ba arguidu. Ho nune’e, nasaun Indonezia iha RAEOA 

reprezenta husi Adhmad Firman Sejati aprezenta keixa ba iha prokuradór. 

 

Prokuradór akuza arguidu kontra artigu 303 KP kona-ba krime falsifikasaun ba dokumentu ka 

notasaun téknika no artigu 304 KP kona-ba falsifikasaun agravada ho moldura penál mínimu 

tinan 2 prizaun no másimu tinan 6 prizaun. 

 



Produsaun ba prova sira 

Iha prosesu julgamentu, arguidu konfesa faktu sira iha akuzasaun no deklara katak arrepende 

ninia hahalok. Arguidu tenta hasoru malu ho konsuladu no ikus iha solusaun no konsege dame 

malu. Arguidu foin primeiravés mai hatan iha tribunál, promete sei la repete nia hahalok iha 

futuru, serbisu hanesan emprezáriu ho rendimentu fiksu kada fulan US$500.00 no iha oan na’in 

haat.  

 

Tribunál deside la rona ona deklarasaun husi Estadu Indonezia ne’ebé reprezenta husi nia 

konsuladu iha RAEOA tanba iha produsaun ba prova arguidu konfesa faktu hotu tuir akuzasaun 

prokuradór nian. 

 

Alegasaun finál 

Prokuradór prova katak arguidu komete duni krime falsifikasaun ba dokumentu ka notasaun 

téknika no falsifikasaun agravada tuir konfisaun arguidu nian. Tanba ne’e, husu ba tribunál atu 

kondena arguidu tuir artigu 303 no 304 KP.  

 

Enkuantu defeza husu ba tribunál atu fó pena ne’ebé justu ba arguidu tanba arguidu konfesa, 

arguidu tenta buka solusaun ho konsuladu Indonezia iha RAEOA no sira dame malu ona. 

Arguidu mós arrepende ona ninia hahalok, promete sei la repete tan nia hahalok iha futuru no 

arguidu iha oan haat.  

 

Desizaun 

Tribunál prova katak arguidu komete duni krime falsifikasaun ba dokumentu ka notasaun téknika 

no falsifikasaun agravada. Bazeia ba faktu provadu hirak ne’e inklui sirkunstánsia sira hanesan 

arguidu konfesa, arrepende ona ninia hahalok, di’ak malu ona ho konsuladu Indonezia no 

promete sei la repete nia hahalok iha futuru, nune’e tribunál konklui prosesu ne’e no kondena 

arguidu ho pena prizaun tinan rua suspende ba tinan rua inklui selu kustu judisiál US$40.00. 

 

5. Krime inséndiu no tentativa omisídiu simples ho natureza violénsia doméstika 

Nú. Prosesu   : 0027/18.OEBCN 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. Daniel Elu no Dr. Marcelino Marques Coro (advogadu 

      privadu) 

Desizaun   : Pena prizaun tinan 3 suspende ba tinan 5 

 



Iha 04 Marsu 2020, Tribunál Distritál Oekusi prezide julgamentu leitura akordaun ba krime 

inséndiu no tentativa omisidíu simples ho natureza violénsia doméstika ne’ebé envolve arguidu 

FU hasoru lezada nu’udar nia feen ho lezadu JAF nu’udar nia rian, iha Distritu Oekusi. 

 

Akuzasaun Prokuradór 

Prokuradór akuza katak iha 06 Juñu 2018, iha oras tuku 19:00 kalan, arguidu fila husi Merkadu 

Baocnana no sei liuhusi nia aman ki’ik (MA) no sira hemu tua sabu. Ho kondisaun lanu arguidu 

fila ba uma no diskute malu kedas ho lezada. Husi diskute malu ne’e, arguidu foti gazolina rega 

ba uma laran, foti iskeiru no sunu uma ne’e. Iha momentu ne’ebá, lezada sei iha hela uma laran 

nune’e gazolina ne’e kona mós lezada nia roupa (parte kanokak no ain) rezulta ahi han lezada nia 

roupa no isin loloon. Bainhira lezada halai sai husi uma laran mai iha liur foin lezada hasai nia 

roupa no halai liu ba nia maun (lezadu JAF) nia uma hodi foti tualla no taka nia isin loloon. 

 

Iha tempu hanesan, ahi komesa bo’ot no han daet ba lezadu JAF nia uma tanba sira nia uma rabat 

malu no lezadu JAF nian sasan uma laran la konsege salva tanba iha momentu hanesan lezadu 

JAF ba tiha serbisu no hela deit lezadu nia feen no oan sira ne’ebé sei ki’ik iha uma. Husi 

prejuizu ne’ebé lezadu hetan (lakon uma no sasan uma laran), lezadu husu indemnizasaun ba 

arguidu ho valór osan US$15.000.00. 

 

Prokuradór akuza arguidu kontra artigu 263 KP kona-ba krime inséndiu ho moldura penál tinan 2 

to’o tinan 8 prizaun. Prokuradór akuza mós arguidu kontra artigu 138 KP, artigu 23 KP, artigu 

24 KP kona-ba krime tentativa omisídiu simples konjugadu ho artigu 2, 3 (b)  no 35 (b) husi  Lei 

Kontra Violénsia Doméstika. 

 

Produsaun ba prova sira 

Iha prosesu julgamentu, arguidu konfesa faktu sira iha akuzasaun no deklara katak arrepende 

ninia hahalok. Arguidu mós deklara katak foin primeiravés mai hatan iha tribunál no promete sei 

la repete nia hahalok ne’e iha futuru. Depois akontesimentu arguidu nia família ba hasoru no 

ko’alia ho lezadu JAF ho nia feen nune’e sira dame malu. Arguidu serbisu hanesan agrikultór 

laiha rendimentu fiksu.  

 

Arguidu aumenta katak depoisde akontesimentu ne’e, polísia kaer arguidu lori mai iha quartel 

PNTL no liu loron ida arguidu lori ba iha prizaun preventiva to’o ohin loron halo julgamentu. 

Arguidu hatene kona-ba nia família ba hasoru nia rian ho nia feen no sira dame malu ona, 

arguidu serbisu hanesan to’os na’in laiha rendimentu fiksu kada fulan. 

 

Entretantu lezada mantein akuzasaun prokuradór nian, maski nune’e lezada hateten katak nia sei 

hadomi arguidu hanesan nia la’en. Lezada mós deklara katak durante arguidu iha prizaun lezada 

ho nia oan sira sempre ba vízita arguidu tanba nia oan sira sempre husu no hakarak haree sira nia 

aman.  



 

Lezadu JAF no testemuña FM nu’udar lezadu nia feen hili direitu nonook no lakohi atu ko’alia 

tanba arguidu nia feen nu’udar testemuña nia kuñada rasik. 

 

Alegasaun finál 

Prokuradór provadu komete duni krime inséndiu, tentativa omisidíu simples ho natureza 

violénsia doméstika tuir akuzasaun prokuradór nian. Tanba ne’e, husu ba tribunál atu aplika 

artigu 263 KP, artigu 138 KP, artigu 23 KP, artigu 24 KP konjuga ho artigu 2, 3 (a), 35 (b) no 36 

Lei Kontra Violénsia Doméstika.   

 

Enkuantu, defeza husu ba tribunál atu fó pena ne’ebé kmaan ba arguidu ho konsiderasaun sira 

hanesan arguidu konfesa faktu integralmente, arrepende ona ninia hahalok, foin primeiravés mai 

hatan iha tribunál, promete sei la repete nia hahalok ne’e iha futuru, arguidu kumpri ona prizaun 

preventiva tinan ida ho balun ona. Enkuantu kona-ba krime inséndiu, defeza husu absolve tanba 

valór asaun ne’e la prense elementu krime inséndiu.  

 

Desizaun 

Depois avalia faktu sira hotu, tribunál prova katak iha 06 Juñu 2018, iha oras tuku 19:00 kalan,  

arguidu fila husi Merkadu Baocnana no tama ba hemu tua iha aman ki’ik nia uma. Ho kondisaun 

lanu arguidu fila ba uma no diskute malu kedas ho lezada. Husi diskute malu ne’e, arguidu foti 

gazolina rega ba uma laran, foti iskeiru no sunu uma ne’e. Tribunál mós prova katak bainhira 

arguidu rega uma ne’e, gazolina  kona mós lezada nia roupa (parte kanokak no ain) nune’e 

bainhira arguidu sunu uma,  ahi mós han lezada nia roupa no isin loloon. Lezada halai sai husi 

uma laran no hasai nia roupa no halai liu ba nia maun (lezadu JAF) nia uma hodi foti tualla no 

taka nia isin loloon.   

  

Bazeia bá faktu provadu sira no tetu mós sirkunstánsia atenuante sira hanesan arguidu konfesa, 

foin primeiravés mai hatan iha tribunál, arrepende ona ninia hahalok, promete sei la-repete nia 

hahalok ne’e iha futuru no dame malu ona. Aleinde ne’e, arguidu serbisu hanesan agrikultór no 

laiha rendimentu fiksu. Tanba ne’e tribunál konklui prosesu ne’e no kondena arguidu ho pena 

prizaun tinan tolu suspende ba tinan lima no selu kusta judisiál ho valór US$20.00. 

 

6. Krime kontrabandu 

Nú. Prosesu   : 0231/16.OESIC 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

       Pamukas 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Pena prizaun tinan 2 suspende ba tinan 2 



 

Iha 05 Marsu 2020, Tribunál Distritál Oekusi prezide julgamentu leitura akordaun ba krime 

kontrabandu ne’ebé envolve arguida Margaretha Abi hasoru Estadu RDTL iha, Suku Naimeco 

Sub-distritu Pante-makassar Distritu Oekusi. 

 

Akuzasaun Prokuradór 

Prokuradór akuza katak iha 10 Novembru 2016, iha oras tuku 11.30 meiudia, iha Fronteira área 

Oelulan RAEOA, arguida ilegálmente hatama gazolina litru 80 ne’ebé fó prejuizu ba Estadu 

RDTL tanba la selu taxa liuhusi diresaun Alfandega. Arguida kaptura husi membru polísia hosi 

Unidade Polísia Fronteira (UPF). 

 

Prokuradór akuza arguida kontra artigu 316 KP kona-ba krime kontrabandu ho moldura penál 

tinan 2 to’o tinan 6 prizaun ka multa. 

 

Produsaun ba prova sira 

Iha prosesu julgamentu, arguida konfesa faktu sira iha akuzasaun no deklara katak foin 

primeiravés mai hatan iha tribunál. Arguidu mós deklara katak arrepende ninia hahalok, promete 

sei la repete hahalok ne’e iha future no arguida ho vontade rasik selu ona taxa liuhusi konta 

bankária Ministériu Públiku nian. Arguida serbisu hanesan agrikultór laiha rendimentu fiksu 

kada fulan no arguida iha oan na’in lima. 

 

Tribunál deside la rona ona depoimentu husi testemuña hanesan membru polísia hosi Unidade 

Polísia Fronteira (UPF) tanba arguida konfesa faktu hotu ne’ebé prokuradór akuza ba nia. 

 

Alegasaun finál 

Prokuradór konsidera arguida provadu komete krime kontrabandu tuir faktu sira iha akuzasaun 

tanba arguida konfesa integralmente. Tanba ne’e, husu ba tribunál atu kondena arguida tuir 

moldura penál husi krime ne’ebé akuza ba nia iha artigu 316 KP.  

 

Enkuantu defeza husu ba tribunál atu fó pena ne’ebé kmaan ba arguida ho konsiderasaun  sira 

katak arguida konfesa faktu sira, arrepende ona ninia hahalok, foin primeiravés mai hatan iha 

tribunál,  selu ona taxa ba iha estadu liuhusi Ministériu Públiku nia konta bankária no promete 

sei la repete tan nia hahalok iha futuru no arguida iha oan na’in lima.  

Desizaun 

Depoisde avalia faktu sira hotu, tribunál prova katak arguidu komete duni krime tuir akuzasaun 

prokuradór nian no tetu mós sirkunstánsia sira hotu, nune’e tribunál konklui prosesu ne’e no 

kondena arguidu ho pena prizaun tinan rua suspende ba tinan rua.  

7. Krime kontrabandu 

Nú. Prosesu   : 0057/18.OESIC 

Kompozisaun Tribunál : Koletivu 



Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas  

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Pena prizaun tinan 2 suspende ba tinan 2 

 

Iha 06 Marsu 2020, Tribunál Distritál Oekusi prezide julgamentu leitura akordaun ba krime 

kontrabandu ne’ebé envolve arguidu Ananias Manuel hasoru Estadu RDTL iha, Suku Bobometo 

Sub-distritu Oesilo, Distritu Oekusi. 

 

Akuzasaun Prokuradór 

Prokuradór akuza katak iha 14 Abril 2018, iha oras tuku 11:30 meiudia, iha fronteira área 

Oelbalena RAEOA, arguidu ho ilegálmente hatama gazolina litru 690 ho gazoel litru 710 nune’e 

la selu taxa ba estadu liuhusi diresaun Alfandega ne’ebé fó prejuizu ba Estadu RDTL. Arguidu 

kaptura husi membru polísia hosi Unidade Polísia Fronteira (UPF). 

 

Prokuradór akuza arguidu kontra artigu 316 KP kona-ba krime kontrabandu ho moldura penál 

tinan 2 to’o tinan 6 prizaun ka multa. 

 

Produsaun ba prova sira 

Iha prosesu julgamentu, arguidu konfesa faktu sira iha akuzasaun no deklara katak arrepende 

ninia hahalok. Arguidu mós deklara katak foin primeiravés halo krime no mai hatan iha tribunál 

no mós promete sei la repete hahalok ne’e iha futuru. Arguidu hatutan katak nia selu ona taxa 

liuhusi konta bankária Ministériu Públiku nian. Arguidu serbisu hanesan negosiante ki’ik ho 

rendimentu kada fulan US$100.00 no iha oan na’in haat. 

 

Tribunál deside la rona ona depoimentu husi testemuña hanesan membru polísia hosi Unidade 

Polísia Fronteira (UPF) tanba iha produsaun ba prova arguidu konfesa faktu hotu iha akuzasaun 

prokuradór. 

 

Alegasaun finál 

Prokuradór prova arguidu komete duni krime kontrabandu no konfirma ho arguidu nia 

deklarasaun. Tanba ne’e, husu ba tribunál atu kondena arguidu tuir artigu 316 KP.  

 

Entretantu defeza husu ba tribunál atu fó pena ne’ebé kmaan ba arguidu tanba arguidu konfesa, 

arrepende ona ninia hahalok, foin primeiravés mai hatan iha tribunál, arguidu selu ona taxa ba 

iha Estadu liuhusi Ministériu Públiku nia konta bankária. Arguidu promete sei la repete tan nia 

hahalok ne’e iha futuru no arguidu iha oan na’in haat.  

 

 



Desizaun 

Depois avalia faktu sira hotu, tribunál prova arguidu ho ilegalmente hatama mina gazoel litru 

710 no gazolina litru 690 nune’e la selu taxa ba Estadu. Tribunál mós prova katak depoisde 

akontesimentu ne’e arguidu ho nia vontade rasik selu ona taxa ba Estadu liuhusi Ministériu 

Públiku nia konta bankária. 

 

Bazeia ba faktu provadu sira no tetu ba sirkunstánsia hotu-hotu ne'ebé asosiadu ho krime ne'e, 

tribunál konklui no kondena arguidu ho pena prizaun tinan rua suspende ba tinan rua.  

 

8. Krime obstrusaun ba liberdade atu hili 

Nú. Prosesu   : 0009/18.OEOSL 

Kompozisaun Tribunál : Singular 

Juis    : Dr. Eusébio Xavier Victor 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun   : Pena multa US$30.00 

 

Iha 06 Marsu 2020, Tribunál Distritál Oekusi prezide julgamentu leitura sentensa ba krime 

obstrusaun ba liberdade atu hili ne’ebé envolve arguidu Jose Luis Maia de Jesus nu’udar profesór 

hasoru lezadu sira, Aldo de Jesus Nine, Alipio Eco, Tobias Elo, no Octaviano Elo nu’udar 

estudante, iha Suku Bobometo Sub-distritu Oesilo Distritu Oekusi.  

 

Akuzasaun Prokuradór 

Prokuradór akuza katak iha 09 Maiu 2018, iha oras tuku 14:00 lokraik, arguidu nu’udar Diretór 

Eskola Ensinu Basico Sentrál Oesilo bolu lezadu sira hodi tama ba iha sala biblioteka laran. Iha 

ne’ebá, arguidu ko’alia ba lezadu sira katak “imi na’in haat ne’e tenke ba vota iha Oebaha no imi 

tenke vota ba partidu Fretilin”. Arguidu mós ameasa lezadu na’in haat dehan “se imi na’in haat 

ne’e la vota ba partidu Fretelin, imi sei la hetan valór di’ak no sei la sae klase”. Hafoin arguidu 

hasai osan US$10.00 husi nia bolsu no entrega ba Aldo de Jesus Nine ho nia kolega sira atu selu 

kareta ba Oebaha hodi sosa bee no rebusadu. Lezadu sira deklara katak arguidu promete 

depoisde votasaun arguidu sei fó tan osan US$15.00 ba kada lezadu sira. 

 

Prokuradór akuza arguidu kontra artigu 234 KP kona-ba krime obstrusaun ba liberdade atu hili 

ho moldura penál to’o tinan 3 ka multa. 

 

Produsaun ba prova sira 

Iha prosesu julgamentu, arguidu konfesa faktu sira hotu iha akuzasaun no deklara katak 

arrepende ona ninia hahalok. Aleinde ne’e, arguidu mós deklara katak foin primeiravés mai 

hatan iha tribunál no promete sei la repete hahalok ne’e iha futuru. Arguidu hatutan katak nia 



hanesan Diretór Eskola ho rendimentu fiksu kada fulan US$298.00. Arguidu dame malu ona ho 

lezadu sira no iha oan na’in haat. 

 

Tribunál deside presinde la rona ona lezadu sira nia deklarasaun tanba iha produsaun ba prova 

arguidu konfesa faktu hotu iha akuzasaun prokuradór. 

 

Alegasaun finál 

Prokuradór prova arguidu komete duni krime obstrusaun ba liberdade atu hili. Tanba ne’e, husu 

ba tribunál atu kondena arguidu tuir artigu 234 KP.  

 

Entertantu defeza husu ba tribunál atu fó pena ne’ebé kmaan ba arguidu ho konsiderasaun 

arguidu konfesa faktu sira, arrepende ona ninia hahalok, promete sei la repete tan nia hahalok 

ne’e iha futuru no, foin primeiravés komete krime no foin mai hatan iha tribunal. Arguidu mós 

nu’udar diretór eskola no arguidu iha oan na’in haat.  

 

Desizaun 

Depoisde avalia faktu sira hotu, tribunál prova katak arguidu komete duni krime obstrusaun ba 

liberdade atu hili hasoru lezadu sira tuir faktu iha akzuasaun. Tanba ne’e, bazeia ba faktu 

provadu ne’e no no tetu mós sirkunstánsia sira hotu ne'ebé haleu iha krime ne'e, nune’e tribunál 

kondena arguidu ho pena multa US$30.00 ne’ebé arguidu sei selu US$ 0.50 kada loron durante 

loron 60. Tribunál mós aplika pena alternativa durante loron 40 kuandu arguidu la selu pena 

multa refere. 

9. Krime kontrabandu 

Nú. Prosesu   : 0179/18.OESIC 

Kompozisaun Tribunál : Koletivu 

Juis    : Dr. Eusébio Xavier Victor, Dr. Evanjelino Belo no Dr. Yudi  

  Pamukas 

Prokuradór   : Dr. Mateus Nesi 

Defeza    : Dr. Marcelino Marques Coro 

Desizaun    : Pena prizaun tinan 2 suspende ba tinan 2 

 

Iha 06 Marsu 2020, Tribunál Distritál Oekusi prezide julgamentu leitura akordaun ba krime 

kontrabandu ne’ebé envolve arguidu Celestino Sufa hasoru Estadu RDTL iha, Suku Bobometo 

Sub-distritu Oesilo Distritu Oekusi. 

 

Akuzasaun Prokuradór 

Prokuradór akuza katak iha 14 Outubru 2018, iha oras tuku 10:00 dadeer, iha fronteira área 

Noel-ekat RAEOA, arguidu hola motorizada husi sidadaun Indonezia no hatama ilegálmente tuir 

mota Noel-ekat nune’e arguidu la selu taxa ba Estadu liuhusi diresaun Alfandega ne’ebé fó 

prejuizu ba Estadu RDTL. Arguidu sosa motorizada modelu revo-fit koor metan ho valór osan 



Rp 6.000.000.00 no dokumentu kompletu. Arguidu hetan kaptura husi membru polísia hosi 

Unidade Polísia Fronteira (UPF). 

 

Prokuradór akuza arguidu kontra artigu 316 KP kona-ba krime kontrabandu ho moldura penál 

tinan 2 to’o tinan 6 prizaun ka multa. 

 

Produsaun ba prova sira 

Iha prosesu julgamentu, arguidu konfesa faktu sira iha akuzasaun no deklara katak arrepende 

ninia hahalok. Arguidu mós foin primeiravés mai hatan iha tribunál no promete sei la repete 

hahalok ne’e iha futuru. Arguidu seidauk selu taxa ba Estadu tanba Alfandega husu ba arguidu 

atu arguidu selu depoisde julgamentu iha tribunál. Arguidu dezempregadu no arguidu iha oan 

na’in rua. 

 

Tribunál deside la rona ona depoimentu testemuña hanesan membru polísia hosi Unidade Polísia 

Fronteira (UPF) tanba arguidu konfesa faktu hotu iha akuzasaun prokuradór nian. 

 

Alegasaun finál 

Prokuradór prova katak arguidu komete duni krime kontrabandu tuir faktu sira iha akuzasaun 

bazeia ba arguidu nia deklarasaun. Tanba ne’e, atu halo prevensaun ba aktu krime ne’e iha futuru 

no husu ba tribunál atu kondena arguidu tuir artigu 316 KP.  

 

Enkuantu defeza husu ba tribunál atu fó pena ne’ebé kmaan ho konsiderasaun katak arguidu 

konfesa faktu sira, arrepende ona ninia hahalok, foin primeiravés mai hatan iha tribunál no 

arguidu hakarak selu taxa maibé Alfandega mak husu atu depoisde julgamentu mak arguidu selu 

taxa. Arguidu promete sei la repete tan nia hahalok ne’e iha futuru no arguidu iha oan na’in rua.  

 

Desizaun 

Depoisde avalia faktu sira hotu, tribunál prova katak arguidu hola duni motorizada ho marka 

revo-fit iha fronteira Noel-ekat husi sidadaun Indonezia hafoin lori tama ilegalmente mai teritóriu 

Timor-Leste la liuhusi Alfandega nune’e arguidu la selu taxa ba Estadu. Bazeia ba faktu provadu 

sira ne’e no sirkunstánsia atenuante sira hanesan arguidu konfesa, arrepende ninia hahalok, foin 

primeiravés hatan iha tribunál no laiha rendimentu fixu, nune’e tribunál kondena arguidu ho pena 

prizaun tinan rua suspende ba tinan rua. 

 

10. Krime ofensa ba integridade fízika simples ho natureza violénsia doméstika
1
 

Nú. Prosesu   : 0011/19.OEBCN 

Kompozisaun Tribunál : Singulár 

                                                           
1 Tribunál liuhusi julgamentu móvel ne’e halo kedas leitura sentensa ba prosesu refere tanba parte sira nia distánsia 

hela fatin dook husi vila, estrada la diak no agora tempu udanrbisu.se 
 



Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Pena prizaun fulan 6 suspende ba tinan 1 

 

Iha 11 Marsu 2020, Tribunál Distritál Oekusi liuhusi tribunál móvel iha Eskuadra Polísia Nitibe 

prezide julgamentu no leitrua sentensa ba krime ofensa ba integridade fízika simples ho natureza 

violénsia doméstika ne’ebé envolve arguidu JSM hasoru nia feen, iha Distritu Oekusi. 

 

Akuzasaun Prokuradór 

Prokuradór akuza katak iha 07 Abril 2019, iha oras tuku 22:00 kalan, arguidu basa lezada dala 

ida iha hasan parte loos halo moras. Antes ne’e, arguidu fila husi toos no arguidu atu han maibé 

hahan laiha. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál tinan 3 prizaun ka multa konjuga ho artigu 2, 3(a), 35(b) no 36 LKVD. 

 

Produsaun ba prova sira 

Iha julgamentu, arguidu konfesa faktu sira hotu iha akuzasaun no arrepende ninia hahalok. 

Arguidu mós deklara katak foin primeiravés mai hatan iha tribunál, di’ak malu ona ho lezada, iha 

oan na’in rua, serbisu hanesan toos-nain laiha rendimentu fiksu kada fulan.  

 

Tribunál deside la rona ona lezada nia deklarasaun tanba iha produsaun ba prova arguidu konfesa 

faktu sira iha akuzasaun prokuradór nian.  

 

Alegasaun finál 

Prokuradór prova arguidu komete duni krime hasoru lezada tuir faktu sira iha akuzasaun. Tanba 

ne’e, husu ba tribunál atu kondena arguidu ho pena prizaun fulan neen suspende ba tinan ida. 

 

Enkuantu defeza husu ba tribunál atu fó pena tuir arguidu nia sala ho konsiderasaun sira hanesan 

arguidu kolabora ho tribunál, konfesa faktu sira, arrepende ninia hahalok, di’ak malu ona ho 

lezada, foin primeiravés mai hatan iha tribunál, iha oan na’in rua no arguidu mak responsabiliza 

nesesidade família nian.  

 

Desizaun 

Depois avalia faktu hotu, tribunál prova katak arguidu basa lezada dala ida iha hasan parte loos.  

Bazeia ba faktu provadu ne’e no tetu mós sirkunstánsia atenuante sira hanesan arguidu kolabora 

no konfesa faktu sira, arrepende ninia hahalok, di’ak malu ona ho lezada, foin primeiravés mai 

hatan iha tribunál, iha oan na’in rua no arguidu mak responsabiliza nesesidade família nian, 

nune’e tribunál kondena arguidu ho pena prizaun fulan neen suspende ba tinan ida.  



11. Krime ofensa ba integridade fízika simples 

Nú. Prosesu   : 0012/19.OEBCN 

Kompozisaun Tribunál : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Omologa pedidu dezisténsia keixa 

 

Iha 11 Marsu 2020, Tribunál Distritál Oekusi liuhusi tribunál móvel iha Eskuadra Polísia Nitibe, 

prezide julgamentu tentativa konsiliasaun ba krime ofensa ba integridade fízika simples ne’ebé 

envolve arguidu Fernando Mauno no Antão Mauno hasoru lezadu Zacarias Metan, iha Suku 

Beneufe, Sub-ditritu Nitibe Distritu Oekusi. 

 

Akuzasaun Prokuradór 

Prokuradór akuza katak iha 29 Abril 2019, iha oras tuku 01.00 meiudia, arguidu Fernando tuku 

dala rua iha lezadu nia hasan parte loos. Entretantu arguidu Antão tuku dala haat iha lezadu nia 

hasan parte loos no karuk inklui kaer lezadu riba tun ba iha rai rezulta lezadu sofre moras. Antes 

arguidu sira komete krime ne’e, lezadu baku nia feen ne’ebé nu’udar arguidu sira nia feton rasik. 

Kazu ne’e aneksa hamutuk ho relatóriu médiku husi Sentru Saúde Baocnana no fotografia husi 

polísia. 

 

Prokuradór akuza arguidu na’in rua kontra artigu 145 KP kona-ba ofensa ba integridade fízika 

simples ho moldura penál minímu loron 30 prizaun no masímu tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova sira, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu deklara katak hakarak deziste tiha keixa hasoru 

arguidu na’in rua sein kondisaun ruma tanba sei família. Arguidu sira konkorda pedidu ne’e no 

hakarak dame malu ho lezadu. Arguidu sira mós promete sei la komete tan krime hasoru sira nia 

rian iha futuru.  

 

Alegasaun finál 

Prokuradór no defeza konsidera lezadu ho vontade rasik hakarak dada fali nia keixa hasoru 

arguidu nain rua. Tanba ne’e, laiha opsaun no konkorda ho parte sira nia akordu dame malu 

ne’e no husu ba tribunál atu omologa prosesu ne’e.  

 

 



Desizaun 

Bazeia ba akordu hosi parte sira no pedidu dezisténsia keixa hosi lezadu, tribunál omologa 

prosesu ne’e. 

 

12. Krime ofensa ba integridade fízika simples ho natureza violénsia doméstika
2
 

Nú. Prosesu   : 0017/19.OEBCN 

Kompozisaun Tribunál  : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Prizaun tinan 1 suspende ba tinan 1 

 

Iha 11 Marsu 2020, Tribunál Distritál Oekusi liuhusi tribunál móvel iha Eskuadra Polísia Nitibe, 

prezide julgamentu no leitura sentensa ba krime ofensa ba integridade fízika simples ho natureza 

violénsia doméstika ne’ebé envolve arguidu JLS hasoru nia feen, iha Distritu Oekusi. 

 

Akuzasaun Prokuradór 

Prokuradór akuza katak iha 27 Maiu 2019, iha oras tuku 17:00 lokraik, arguidu basa dala rua iha 

lezada nia hasan parte loos no dala tolu iha hasan parte karuk halo lezada monu tun ba rai no 

ulun baku ba rai rezulta moras iha hasan loos, kotuk no ulun. Antes ne’e. arguidu deskonfia 

lezada amante ho mane seluk. Kazu ne’e aneksa hamutuk ho relatóriu médiku husi Sentru Saúde 

Baocnana no fotografia husi Polísia-VPU. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa no konjuga ho artigu 2, 3 (a), 35(b) no 36 LKVD. 

 

Produsaun prova sira 

Iha julgamentu, arguidu konfesa faktu sira hotu iha akuzasaun prokuradór nian no deklara katak 

arrepende ona ninia hahalok. Aleinde ne’e, arguidu deklara katak nia serbisu nu’udar agrikultór 

(natar na’in) laiha rendimentu fiksu, promete sei la komete tan krime hasoru lezada iha futuru, 

foin primeiravés mai hatan iha tribunál, di’ak malu ona ho lezada to’o agora no iha oan na’in 

haat. 

 

Tribunál bazeia ba pedidu husi prokuradór ne’ebé mós hetan konkordánsia husi parte defeza 

presinde atu la rona ona lezada nia deklarasaun tanba arguidu konfesa faktu sira integralmente no 

husi parte defeza konkorda. 

 

                                                           
2 Tribunál liuhusi julgamentu móvel ne’e halo kedas leitura sentensa ba prosesu refere tanba parte sira nia distánsia 

hela fatin dook husi vila, estrada la diak no agora tempu udan. 

 



 

 

 

Alegasaun finál 

Prokuradór konsidera arguidu provadu komete krime hasoru lezada. Tanba ne’e, atu halo 

prevensaun iha futuru, husu ba tribunál atu kondena arguidu ho pena prizaun tinan ida suspende 

ba tinan ida. 

 

Enkuantu, defeza husu ba tribunál atu kondena arguidu ho pena ne’ebé adekuadu tanba arguidu 

konfesa integralmente ba faktu sira, arrepende ona ninia hahalok, kolabora di’ak ho tribunál no 

fo’in primeiravés mai hatan iha tribunál. Aleinde ne’e, arguidu mós diak malu ona ho lezada, iha 

oan na’in haat no arguidu mak responsavél prinsipál ba nia família.  

 

Desizaun 

Depoisde avalia faktu sira hotu, tribunál provadu katak arguidu basa dala rua iha lezada nia 

hasan parte loos no dala tolu iha hasan parte karuk halo lezada monu tun ba rai no ulun baku ba 

rai. Bazeia ba faktu sira provadu ne’e no Tribunál mós prova tetu mós sirkunstánsia sira hotu, 

tribunál kondena arguidu ho pena prizaun tinan ida suspende nia ezekusaun ba períodu durante 

tinan ida. 

 

13. Krime ofensa ba integridade fízika simples 

Nú. Prosesu   : 0018/19.OEBCN 

Kompozisaun Tribunál : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Omologa pedidu dezisténsia keixa 

 

Iha 11 Marsu 2020, Tribunál Distritál Oekusi liuhusi tribunál móvel iha Eskuadra Polísia Nitibe 

prezide julgamentu tentativa konsiliasaun ba krime ofensa ba integridade fízika simples ne’ebé 

envolve arguidu Arcanjo Baqui Falo no João Baqui Falo hasoru sira nia rian Jacob Lafu Sait, iha 

Suku Beneufe, Sub-ditritu Nitibe Distritu Oekusi. 

 

Akuzasaun Prokuradór 

Prokuradór akuza katak iha 27 Maiu 2019, iha oras tuku 12:00 meiudia, arguidu Arcanjo basa 

ldala ida iha lezadu nia hasan parte karuk no tuku dala ida iha kanuruk kauza moras iha hasan 

karuk no kanuruk. Enkuantu, arguidu João tuku dala tolu iha lezadu nia kotuk laran no uza ain-

tur tebe lezadu dala ida iha hirus-matan rezulta moras iha kotuk laran no nia hirus-matan. Antes 

ne’e, lezadu baku nia feen ne’ebé nu’udar arguidu sira nia feton rasik. Kazu ne’e aneksa 

hamutuk ho relatóriu médiku husi Sentru Saúde Baocnana no fotografia husi polísia. 



 

Prokuradór akuza arguidu na’in rua kontra artigu 145 KP kona-ba ofensa ba integridade fízika 

simples ho moldura penál mínimu loron 30 prizaun no masímu tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova sira, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu deklara katak nia hakarak deziste keixa hasoru 

arguidu na’in rua sein kondisaun ruma tanba nia kuñadu. Arguidu sira konkorda ho pedidu ne’e 

no hakarak dame malu ho lezadu. Arguidu sira mós promete sei la komete tan krime hasoru 

lezadu iha futuru.  

 

Alegasaun finál 

Prokuradór no defeza konkorda ho parte rua nia akordu dame ne’e no husu ba tribunál atu 

omologa prosesu ne’e.   

 

Desizaun 

Bazeia ba akordu hosi parte sira no pedidu dezisténsia keixa hosi lezadu, tribunál omologa 

prosesu ne’e. 

 

14. Krime ofensa ba integridade fízika simples no ameasa 

Nú. Prosesu   : 0009/19.OEBCN 

Kompozisaun Tribunál : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Omologa pedidu dezistensia keixa 

 

Iha 11 Marsu 2020, Tribunál Distritál Oekusi liuhusi tribunál móvel iha Eskuadra Polísia Nitibe 

prezide julgamentu tentativa konsiliasaun ba krime ofensa ba integridade fízika simples no 

ameasa ne’ebé envolve arguidu Francisco Jorge de Carvalho, Mario Coel no Agostinho Coel 

hasoru lezadu Clementino Nuno Falo, iha Suku Beneufe, Sub-ditritu Nitibe Distritu Oekusi. 

 

Akuzasaun Prokuradór 

Prokuradór akuza katak iha 04 Abril 2019, iha oras tuku 10:00 dadeer, arguidu Francisco kaer 

metin lezadu nia liman rua no ameasa lezadu dehan “ó mangame ami oho tiha ó”. Hafoin 

arguidu Mario tuku dala ida iha lezadu nia hasan parte karuk no arguidu Agostinho tuku dala rua 

iha hasan parte karuk. Antes agresaun ne’e, lezadu lori kareta angguna halai fali iha área (parte) 



arguidu sira nian. Kazu ne’e aneksa hamutuk ho relatóriu médiku husi Sentru Saúde Baocnana 

no fotografia husi Polísia. 

 

Prokuradór akuza arguidu sira kontra 157 KP kona-ba krime ameasa ho moldura penál to’o tinan 

1 ka multa no arguidu sira mós kontra artigu 145 KP kona-ba ofensa ba integridade fízika 

simples ho moldura penál mínimu loron 30 prizaun no masímu tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova sira, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu deklara hakarak deziste tiha keixa hasoru arguidu 

na’in tolu la ho kondisaun ruma. Arguidu sira konkorda ho pedidu dezisténsia ne’e no hakarak 

dame malu ho lezadu. Arguidu sira mós promete sei la komete tan krime hasoru lezadu iha 

futuru.  

 

Alegasaun finál 

Prokuradór no defeza konkorda ho pedidu dezisténsia keixa husi lezadu tanba lezadu rasik 

hakarak atu dame malu ho arguidu sira. Tanba ne’e, prokuradór no defeza husu ba tribunál atu 

omologa dezistensia keixa ne’e. 

 

Desizaun 

Bazeia ba akordu hosi parte sira no pedidu dezisténsia keixa hosi lezadu, tribunál omologa 

prosesu ne’e no absolve arguidu sira husi aktu krime ne’e. 

15. Krime ofensa ba integridade fízika simples ho natureza violénsia doméstika 

Nú. Prosesu   : 0174/18.OESIC 

Kompozisaun Tribunál : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Pena prizaun tinan 1 suspende ba tinan 1 

 

Iha 16 Marsu 2020, Tribunál Distritál Oekusi prezide julgamentu no halo kedas leitura sentensa 

ba krime ofensa ba integridade fízika simples ho natureza violénsia doméstika ne’ebé envolve 

arguidu BT hasoru nia feen, iha Distritu Oekusi. 

 

Akuzasaun Prokuradór 

Prokuradór akuza katak iha 01 Outubru 2018, iha oras tuku 20:00 kalan, arguidu tuku dala ida 

iha lezada nia kanotak, tuku dala ida iha matan fukun parte loos halo lezada monu tun ba rai. 



Momentu lezada iha rai, arguidu sama dala ida iha lezada nia ulun. Aktu sira ne’e, rezulta lezada 

sofre moras iha kanotak, matan fukun no ulun. Antes agresaun ne’e, lezada fó hatene ba arguidu 

atu ba partisipa iha lezada nia lia kultura nian maibé arguidu la konkorda. Ho nune’e, arguidu 

komete krime  ne’e hasoru lezada. Kazu ne’e, aneksa hamutuk ho relatóriu médiku husi 

PRADET no fotografia husi Polísia-VPU. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál tinan 3 prizaun ka multa konjuga ho artigu 2, 3(a), 35(b) no 36 LKVD. 

 

Produsaun ba prova sira 

Iha prosesu julgamentu, arguidu konfesa faktu hotu iha akuzasaun no deklara katak arrepende 

ninia hahalok. Arguidu mós deklara katak foin primeiravés mai hatan iha tribunál, di’ak malu 

ona ho lezada no sira iha oan na’in ida. Arguidu serbisu hanesan toos-nain laiha rendimentu fiksu 

no arguidu ho lezada hola malu iha tinan 2015.  

 

Tribunál deside la rona ona lezada nia deklarasaun tanba arguidu konfesa ona faktu hotu iha 

akuzasaun prokuradór nian.  

 

Alegasaun finál 

Prokuradór konsidera arguidu provadu komete krime tuir faktu sira iha akuzasaun tanba arguidu 

nia hahalok prense elementu krime ofensa ba integridade fízika simples tuir artigu 145 KP. 

Tanba ne’e, husu ba tribunál atu kondena arguidu ho pena prizaun tinan ida suspende ba tinan 

ida. 

 

Enkuantu defeza husu ba tribunál atu fó pena ne’ebé adekuadu tanba arguidu kolabora, arrepende 

ninia hahalok, di’ak malu ona ho lezada, foin primeiravés mai hatan iha tribunál, iha oan na’in 

ida no arguidu mak responsabiliza ba nesesidade família nian.  

 

Desizaun 

Depois avalia faktu hotu, tribunál prova katak arguidu tuku dala ida iha lezada nia kanotak, tuku 

dala ida iha matan fukun parte loos halo lezada monu tun ba rai. Tribunál mós prova katak 

momentu lezada iha rai, arguidu sama dala ida iha lezada nia ulun. Bazeia ba faktu provadu sira 

ne’e no tetu mós sirkunstánsia sira hanesan sirkunstánsia agravante : krime violénsia doméstika 

kontinua akontese iha Oekusi no  sirkunstánsia atenuante sira hanesan arguidu konfesa faktu 

hotu, arrepende ninia hahalok, foin primeiravés mai hatan iha tribunál, di’ak malu ona ho lezada 

no sira iha oan na’in ida. Arguidu serbisu hanesan toos-nain laiha rendimentu fiksu, nune’e 

tribunál kondena arguidu ho pena prizaun tinan ida suspende ba tinan ida. 

 

16. Krime ofensa ba integridade fízika simples ho natureza violénsia doméstika 

Nú. Prosesu   : 0080/18.OEPMK 



Kompozisaun Tribunál  : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Pena prizaun tinan 1 suspende ba tinan 1 fulan 6 

 

Iha 16 Marsu 2020, Tribunál Distritál Oekusi prezide julgamentu leitura sentensa ba krime 

ofensa ba integridade fízika simples ho natureza violénsia doméstika ne’ebé envolve arguidu 

CMS hasoru nia feen, iha Distritu Oekusi. 

 

Akuzasaun Prokuradór 

Prokuradór akuza katak iha 15 Dezembru 2018, iha oras tuku 08:00 dadeer, arguidu basa dala 

rua iha lezada nia hasan parte loos no karuk, lori ai-reo sanak ida no baku lezada dala tolu iha 

lezada nia kabaas besik parte kotuk nian. Aktu sira ne’e rezulta lezada hetan bubu, mean iha 

hasan parte loos, karuk no sofre moras iha kabaas. Antes ne’e, ema deskoñesidu ida uza númeru 

telemor liga ba iha arguidu nia númeru telefone. Ho nune’e, arguidu no lezada diskute malu no 

arguidu halo agresaun ne’e hasoru lezada. Kazu ne’e aneksa hamutuk ho relatóriu médiku husi 

Pradet no fotografia husi Polísia-VPU. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 ka multa no konjuga ho artigu 2, 3(a), 35(b) no 36 LKVD. 

 

Produsaun prova sira 

Iha julgamentu, arguidu konfesa faktu hotu iha akuzasaun prokuradór nian no deklara katak 

arrepende ninia hahalok. Arguidu serbisu nu’udar peskadór ho rendimentu kada fulan US$40.00, 

promete sei la halo tan krime hasoru nia lezada iha futuru no depoisde akontese, sira dame malu 

kedas to’o agora. Arguidu mós foin primeiravés mai hatan iha tribunál no iha oan na’in rua. 

 

Tribunál bazeia ba pedidu husi prokuradór no hetan mós konkordansia husi defeza, presinde la 

rona ona lezada nia deklarasaun tanba iha audénsia julgamentu arguidu konfesa faktu sira 

integralmente. 

 

Alegasaun finál 

Prokuradór konsidera arguidu nia hahalok prense duni elementu krime ofensa ba integridade 

fízika simples tuir artigu 145 KP. Aleinde ne’e, krime violénsia doméstika barak liu akontese iha 

Regiaun Oekusi kompara ho munisipiu sira seluk. Tanba ne’e, atu halo prevensaun jerál, husu ba 

tribunál atu kondena arguidu ho pena prizaun tinan ida suspende ba tinan ida. 

 

Entretantu, defeza husu ba tribunál atu kondena arguidu ho pena ne’ebé adekuadu tuir arguidu 

nia sala ho konsiderasaun katak arguidu konfesa integralmente ba faktu sira, arrepende ninia 



hahalok no kolabora di’ak ho tribunál. Arguidu mós di’ak malu ona ho lezada, fo’in primeiravés 

mai hatan iha tribunál, iha oan na’in rua no arguidu mak responsabiliza ba lezada ho nia oan sira 

nia nesesidade moris lor-loron nian. 

 

Desizaun 

Depois avalia faktu sira hotu, tribunál prova katak arguidu basa dala rua iha lezada nia hasan 

parte loos no karuk, lori ai-reo sanak ida no baku lezada dala tolu iha lezada nia kabaas besik 

parte kotuk nian. Bazeia ba faktu provadu sira ne’e no sirkunstánsia atenuante no agravante 

asosiadu sira hotu, tribunál kondena arguidu ho pena prizaun tinan ida suspende ba tinan ida 

fulan neen. 

 

17. Krime ofensa korporál resíproka 

Nú. Prosesu   : 0075/18.OEPMK 

Kompozisaun Tribunál : Singulár 

Juis    : Dr. Eusébio Xavier Victor 

Prokuradór   : Dr. Matias Soares 

Defeza    : Dr. Calisto Tout 

Desizaun   : Omologa pedidu dezisténsia keixa 

 

Iha 16 Marsu 2020, Tribunál Distritál Oekusi prezide julgamentu tentativa konsiliasaun ba krime 

ofensa korporál resíproka ne’ebé arguidu no lezadu Roberto da Costa Ulan (arguidu no lezadu) 

no Rosalina Eli (arguida no lezada) nu’udar nia viziña, iha Suku Costa, Sub-ditritu Pante-

makasar Distritu Oekusi. 

 

Akuzasaun Prokuradór 

Prokuradór akuza katak iha 19 Novembru 2018, iha oras tuku 17:00 lokraik, arguidu Roberto 

tuku lezada Rosalina dala ida iha hasan karuk hafoin arguida Rosalina uza pineu (ban-dalam 

motor nian) baku lezadu Roberto dala rua iha ain-kabun parte loos no tuku dala rua iha kanuruk 

hodi rezulta moras. Aktu ne’e akontese kuandu Roberto ho Rosalina diskute malu kona-ba sira 

nia oan baku malu. Kazu ne’e aneksa hamutuk ho relatóriu médiku husi Ospital Referal Oekusi 

no fotografia husi Polísia-VPU. 

 

Prokuradór akuza arguidu ho arguida kontra artigu 151 KP kona-ba ofensa korporál resíproka ho 

moldura penál to’o tinan 2 ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova sira, juis husu ba parte sira atu halo tentativa 

konsiliasaun.  

 



Iha prosesu tentativa konsiliasaun ne’e, Rosalina deklara katak nia hakarak deziste tiha keixa 

hasoru arguidu no Roberto mós hakarak deziste tiha ninia keixa hasoru Rosalina tanba sira na’in 

rua dame malu ona. 

 

Alegasaun finál 

Prokuradór no defeza konkorda ho parte rua nia akordu ne’e no husu ba tribunál atu omologa 

prosesu ne’e.   

 

Desizaun 

Bazeia ba akordu hosi parte sira no pedidu dezisténsia hosi sira na’in rua, tribunál omologa 

prosesu ne’e sein kondisaun ruma tanba sira na’in rua mak hakarak atu deziste ka dada hikas fali 

sira ninia keixa iha tribunál. 

18. Krime ofensa ba integridade fízika simples no danu simples 

Nú. Prosesu   : 0074/18.OEPMK 

Kompozisaun Tribunál : Singulár 

Juis    : Dr. Hugo da Cruz Pui 

Prokuradór   : Dr. Mateus Nesi 

Desizaun   : Omologa pedidu dezisténsia keixa 

 

Iha 19 Marsu 2020, Tribunál Distritál Oekusi prezide julgamentu tentativa konsiliasaun ba krime 

ofensa ba integridade fízika simples no danu simples ne’ebé envolve arguidu Bento Lafu hasoru 

lezadu Domingos Eco nu’udar arguidu nia banin mane, iha Suku Costa, Sub-ditritu Pante-

makasar Distritu Oekusi. 

 

Akuzasaun Prokuradór 

Prokuradór akuza katak iha 12 Novembru 2018, iha oras tuku 09:00 dadeer, arguidu ho 

kondisaun lanu tuku dala ida iha lezadu nia hasan parte karuk no tebe lezadu nia odamatan uma 

nian. Aktu ne’e rezulta lezadu sofre moras iha hasan karuk no odamatan uma nian hetan estragus 

ka aat. 

 

Prokuradór akuza arguidu kontra artigu 145 KP kona-ba ofensa ba integridade fízika simples no 

artigu 258 KP kona-ba danu simples ho moldura penál to’o tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu deklara katak nia hakarak deziste keixa hasoru 

arguidu tanba arguidu nu’udar lezadu nia mane foun no sasan ne’ebé arguidu estraga hadia fali 



ona. Entretantu arguidu mós konkorda atu dame malu ho lezadu nu’udar nia banin. Tanba ne’e, 

lezadu husu atu deziste keixa hasoru arguidu sein kondisaun ruma. 

 

Alegasaun finál 

Prokuradór no defeza konkorda ho parte rua nia akordu dame malu ne’e no husu ba tribunál atu 

omologa no absolve arguidu husi prosesu refere.   

 

Desizaun 

Bazeia ba akordu hosi parte sira no pedidu dezisténsia keixa hosi lezadu, tribunál omologa 

prosesu ne’e. 

 

19. Krime ofensa ba integridade fízika simples 

Nú. Prosesu   : 0066/18.OEPMK 

Kompozisaun Tribunál : Singulár 

Juis    : Dr. Hugo da Cruz Pui 

Prokuradór   : Dr. Mateus Nesi 

Defeza    : Dr. Calisto Tout 

Desizaun   : Omologa pedidu dezisténsia keixa 

 

Iha 19 Marsu 2020, Tribunál Distritál Oekusi prezide julgamentu tentativa konsiliasaun ba krime 

ofensa ba integridade fízika simples ne’ebé envolve arguidu Xisto Lelan hasoru lezadu 

Alexandre Neno, iha Suku Taiboco, Sub-ditritu Pante-makasar Distritu Oekusi. 

 

Akuzasaun Prokuradór 

Prokuradór akuza katak iha 22 Agostu 2018, iha oras tuku 19:00 kalan, arguidu tuku dala ida iha 

lezadu nia kotuk laran kauza moras. Kazu ne’e aneksa hamutuk ho relatóriu médiku husi Ospitál 

Referál Oekusi no hasai fotografia husi Polísia. 

 

Prokuradór akuza arguidu kontra artigu 145 KP kona-ba ofensa ba integridade fízika simples ho 

moldura penál to’o tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu deklara hakarak deziste keixa hasoru arguidu 

tanba sira na’in rua sei viziñu. Entretantu arguidu mós konkorda dame malu ho lezadu. Tanba 

ne’e, lezadu husu atu dada fali keixa hasoru arguidu sein kondisaun ruma. 

 



Alegasaun finál 

Prokuradór no defeza konkorda ho parte rua nia akordu dame malu ne’e no husu ba tribunál atu 

omologa prosesu ne’e no absolve arguidu husi prosesu refere.   

 

Desizaun 

Bazeia ba akordu hosi parte sira no pedidu dezisténsia hosi lezadu, tribunál omologa prosesu 

ne’e. 

 

20. Krime ofensa ba integridade fízika simples 

Nú. Prosesu   : 0065/18.OEPMK 

Kompozisaun Tribunál : Singulár 

Juis    : Dr. Hugo da Cruz Pui 

Prokuradór   : Dr. Mateus Nesi 

Defeza    : Dr. Calisto Tout 

Desizaun   : Omologa pedidu dezisténsia keixa 

 

Iha 20 Marsu 2020, Tribunál Distritál Oekusi prezide julgamentu tentativa konsiliasaun ba krime 

ofensa ba integridade fízika simples ne’ebé envolve arguidu Yohanes Lelan ho Maxiano Lelan 

hasoru lezadu Batista Elo nu’udar arguidu sira nia rian, iha Suku Taiboco, Sub-ditritu Pante-

makasar Distritu Oekusi. 

Akuzasaun Prokuradór 

Prokuradór akuza katak iha 22 Agostu 2018, iha oras tuku 22:00 kalan, arguidu Yohanes tebe 

dala ida iha lezadu nia kelen parte loos no arguidu Maxiano tebe dala ida iha kotuk laran. Aktu 

sira ne’e rezulta lezadu sofre moras iha kelen parte loos no iha kotuk laran. Kazu ne’e aneksa 

hamutuk ho relatóriu médiku husi Ospitál Referál Oekusi no hasai fotografia husi polísia. 

 

Prokuradór akuza arguidu na’in rua kontra artigu 145 KP kona-ba ofensa ba integridade fízika 

simples ho moldura penál mínimu loron 30 prizaun no masímu tinan 3 prizaun ka multa. 

 

Produsaun ba prova sira 

Bazeia ba artigu 262 KPP kona-ba tentativa ba konsiliasaun ba kazu krime sira ho natureza semi-

públiku, antes tama ba prosesu produsaun ba prova sira, juis husu ba parte sira atu halo tentativa 

konsiliasaun.  

 

Iha prosesu tentativa konsiliasaun ne’e, lezadu hakarak deziste nia keixa hasoru arguidu nain rua 

sein kondisaun ruma no arguidu sira konkorda no hakarak dame malu ho lezadu. Arguidu sira 

mós promote sei la komete tan krime hasoru sira nia rian iha futuru. 

 

 

 



Alegasaun finál 

Prokuradór no defeza konkorda ho parte rua nia akordu dame malu ne’e no husu ba tribunál atu 

omologa prosesu ne’e.   

 

Desizaun 

Bazeia ba akordu hosi parte sira no pedidu dezisténsia keixa hosi lezadu, tribunál omologa 

prosesu ne’e. 

 

 

Atu hetan informasaun kompleitu, favor kontaktu: 

 

Casimiro dos Santos 

Diretór Interinu Ezekutivu JSMP 

Diresaun e-mail: casimiro@jsmp.tl 

info@jsmp.tl 

Website: http://jsmp.tl/ 

Telefone: 3323883 | 77257466 

